
ÍBA og Akureyrarbær

Erindi: Alvarleg staða bogfimideildar Akurs

Forsaga málsins: Bogfimi hefur verið stunduð hjá Akri í einhverju mæli allt frá stofnun félagsins og hefur 
árangur og ástundun verið mismikil í gegnum tíðina sem hefur ekki síst staðið og fallið með því hve góðar 
aðstæður hafa verið til æfinga. Greinin er þess eðlis að hún á erfitt uppdráttar í venjulegum íþróttasal ýmissa 
hluta vegna. Veturinn 2016/2017 gafst félaginu tækifæri á að fá til afnota húsnæði í Austusíðu sem hentaði afar 
vel fyrir bogfimiiðkun gegn vægu aðstöðugjaldi. Þá tók starfið að dafna svo um munaði og ákváðu stjórn og 
þjálfara Akurs að leggja mikinn metnað í að byggja greinina myndarlega upp og hefur það tekist afar vel. 

Um áramótin 2020/2021 voru 71 bogfimi iðkendur skráðir hjá félaginu, flestir þeirra mjög virkir og eigum við 
orðið góðan hóp afreksmanna sem hafa unnið til fjölda verðlauna jafnt innanland sem á erlendri grundu. 

Þegar þetta er ritað hefur fjöldi virkra iðkenda dottið niður í ca 12 manns. Einungis hefur verið hægt að halda úti 
lágmarksstarfsemi til að halda afreksfólkinu okkar “á floti” og eru æfingar stundaðar við afar takmarkandi 
aðstæður.

Allt frá haustdögum 2019 hefur verið ljóst að bogfimideild Akurs væri að missa húsnæði sem félagið hafði haft 
til afnota í Austursíðu gegn greiðslu hagstæðra aðstöðugjalda. Var stjórn ÍBA strax upplýst um þá stöðu og 
fylgdu fulltrúar þeirra því eftir til Frístundaráðs og leituðu leiða til að útvega greininni annað húsnæði. Stjórn og 
þjálfarar félagsins ásamt fulltrúum ÍBA hafa allt frá þessum tíma unnið að því að reyna að tryggja deildinni 
hentugt húsnæði án árangurs. Möguleiki er á að leigja húsnæði undir starfsemina og var félagið komið með 
tilboð þar um frá amk. tveimur aðilum. Niðurstaðan af þessari vinnu var að kostnaður vegna leigugreiðslna og 
reksturs á því húsæði er félaginu algerlega ofviða nema með tilkomu myndarlegra rekstrarstyrkja frá 
bæjarfélagunu eða öðrum leiðum sem ekki eru í hendi. 

Þegar ljóst var að ekki gengi upp að deildin kæmist í leigu húsnæði eða húsnæði í eigu bæjarins var leitað allra 
leiða til að halda starfseminni að einhverju leiti í gangi og tapa ekki alveg niður þessari góðu uppbyggingu sem 
hefur átt sér stað í greininni þar til framtíðarlausn finndist varðandi aðsöðumál.

Veturinn 2020-2021 voru gerðar tilraunir með æfingar í Reiðhöllinni og Oddeyrarskóla, en í stuttu máli gengu 
þær áætlanir og æfingar í þeim aðstæðum ekki upp.

Staðan núna veturinn 2021-2022: Nú er einungis mögulegt að halda uppi algeru lágmarksstarfi fyrir afreksfólk 
félagins í húsnæði Skotfélagsins við afar takmarkandi aðstæður. Ekki er unnt að sinna neinu barna og 
uppbyggingarstarfi við þessar aðstæður.

Þrátt fyrir þessa stöðu hafa afreksmennirir okkar náð ótrúlegum árangri að undanförnu og eigum við orðið 
nokkrar af bestu skyttum á landinu og þó víðar væri leitað. 

Helstu úrslit og árangur Akurs 2021-2022:

2021

Anna María Alfreðsdóttir tók þátt í heimsmeistara móti ungmenna í Póllandi í 8.-15. ágúst 2021  með 
ágætum árangri.
Anna María og Alfreð Birgisson kepptu á heimsmeistara mótinu í Yankton Suður Dakóta USA og er
Anna María lang yngst þeirra sem keppt hafa fyrir ísland á HM/EM í bogfimi. 

Eftir árið 2021 er Anna María komin í sæti 239 á heimslistanum og í topp 100 á
evrópulistanum.



2 Íslandsmeistarar
1 silfur á Íslandsmeistaramóti
2 brons á Íslandsmeistaramóti
brons á norðurlandameistaramóti ungmenna
1 gull parakepni

Íslandsmet
4 einstaklings
1 parakepni

Stóra Núpsmeistaramótaröðin
2 stóranúpsmeistarar ( hæsta sameiginlegt skor úr báðum mótum)
5 gull
3 silfur
1 brons

Akureyrarmótið
3 gull
1 gull parakepni

Trissubogi karla: silfur og brons i einstakklingskeppni, gull og íslandsmet í liðakeppni karla, silfur í 
parakeppni

Berbogi karla: gull og brons

 Izaar Þorsteinsson valinn bogfimimaður ársins

Anna María valin trissubogakona ársins

2022

Trissubogi U21 kvk Fjórða sætið á EM innandyra 

Trissubogi kvk íslandsmeistari innandyra 

Trissubogi kk íslandsmeistari innandyra 

Trissubogi parakepni íslandsmeistarar innandyra 

Berbogi kk íslandsmeistari innandyra 

Berbogi kvk liðakeppni íslandsmeistarar innandyra 

Berbogi kvk silfur og brons

Berbogi u21 íslandsmeistari innandyra 

Tvö íslandsmet í U21

Ljóst er að greinin og starfsemi deildarinnar á í miklum erfiðleikum þessa dagana og er það samdóma álit 
stjórnar og þjálfara Akurs að bogifimi á Akureyri muni leggjast af ef ekki finnst betri lausn á aðstöðumálum 
deildarinnar sem allra fyrst.  Forsvarsmenn Akurs vonast til þess að bogfimi og aðstaða til iðkunar verði sett 
fyrir alvöru á dagskrá hjá bæjaryfirvöldum þar sem litið verði af ábyrgð til þess vanda sem upp er og  einnig til 
lengri framtíðar þar sem greininni verði fundinn vettvangur og aðstaða í húsnæði sem er á vegum bæjarins.



Stjórn, þjálfurum og iðkendum Akurs þykir það mjög miður að ekkert hafi verið tekið tillit til eða horft til þarfa 
greinarinnar í áætlunum bæjaryfirvalda í uppbyggingu íþróttamannvirkja í bænum. Er það álit okkar að í sú 
vinna hafi ekki verið unnin nægjanlega vel og með viðunandi samráði við ÍBA og íþróttafélögin í bænum.  
Skorum við á kjörna fulltúa og alla þá aðila sem að þessu málum koma að endurskoða þá vinnu og setja þau 
félög og þær greinar sem eru beinlínís á götunni í forgang í þeim áætlunum.

Það er einlæg von stjórnar og þjálfara Akurs að nú verði horft af alvöru og ábyrgð á þessa alvarlegu stöðu 
bogfimideildar Akurs af bæjaryfirvöldum þannig að það góða og mikilvæga starf sem byggt hefur verið upp. 
Við viljum að endingu taka sérstaklega fram og þakka ÍBA og fulltrúum þess fyrir stuðninginn í þessari erfiðu 
stöðu. Það hefur því miður ekki dugað til eða skilað viðunandi niðurstöðu enn sem komið er en vonandi færumst 
við einhver skref fram á við í þessu verkefni á næstu mánuðum og misserum.

FH. Stjórnar Akurs

Jón Heiðar Jónsson

